
 ა.წ.ივნისის თვეში ჰიდროგეოლოგ ვაჟა მაღლაფერიძის მიერ ზუგდიდის 

მუნიციპალიტეტის ქ.ზუგდიდში, დემურიას ქუჩისა და მის მიმდებარე ტერიტორიებზე 

ჩატარდა თემატური და ვიზუალური ჰიდროგეოლოგიური კვლევები, რომელთა მიზანს 

წარმოადგენდა: 

 -საპროექტო ჭაბურღილის სამშენებლო მოედნის ჰიდროგეოლოგიური პირობების 

შესწავლა; 

 -საპროექტო ჭაბურღილის მშენებლობის გეოლოგიურ-ტექნიკური პირობების 

დადგენა. 

 სამშენებლო მოედნის ფარგლებში გათვალისწინებულია ჭაბურღილის მშენებლობა, 5 

მ3/საათში სასმელ-საყოფაცხოვრებო და სამეურნეო წყლის მიღების პირობებით. 

 დასახული ამოცანის გადასაწყვეტად, პირველ რიგში ჩატარდა საკვლევი 

ტერიტორიისა და მოსაზღვრე უბნების რეკოგნოსცირებითი სამუშაოები. მოძიებული და 

შესწავლილ იქნა ფონდური და ლიტერატურული მასალები მოცემული სამშენებლო 

მოედნისა და მიმდებარე ტერიტორიების ჰიდროგეოლოგიის შესახებ. 

 ქვემოთ მოცემულია შესრულებული სამუშაოების სახეები: 

 -სამშენებლო მოედნისა და მიმდებარე ტერიტორიების ვიზუალური დათვალიერება - 

რეკოგნოსცირება; 

 -ფონდური გეოლოგიური, მეტეოროლოგიური და ჰიდროგეოლოგიური მასალების 

მოძიება, ანალიზი და დამუშავება; 

 -ჰიდროგეოლოგიური დასკვნის შედგენა. 

 

 

 

 

 

 

  

საკვლევი ტერიტორიის მოკლე ფიზიკურ-გეოგრაფიული მიმოხილვა 



 საპროექტო ჭაბურღილი მდებარეობს ზუგდიდის მუნიციპალიტეტის ქ.ზუგდიდში, 

დემურიას ქუჩაზე.  

 ზუგდიდის მუნიციპალიტეტი მდებარეობს სამეგრელო-ზემო სვანეთის რეგიონის 

დასავლეთ ნაწილში. საქართველოს დედაქალაქ თბილისთან დაკავშირებულია 

საავტომობილო და სარკინიგზო გზებით. 

 ზუგდიდის რეგიონი, სამშენებლო-კლიმატური დარაიონების სქემის მიხედვით (პნ 

01.05-02) მიეკუთვნება IIIბ რაიონს. იანვრის თვის საშუალო ტემპერატურა შეადგენს +2-+60C, 

ხოლო ივლისის - +22-+280C. საშუალო წლიური ტემპერატურა შეადგენს 13,80C-ს. 

ატმოსფერული ნალექების საშუალო წლიური ჯამი შეადგენს 1723 მმ-ს, ხოლო ნალექების 

დღეღამური მაქსიმუმი - 238 მმ-ს. 

 საკვლევი ტერიტორიის მთავარი წყლოვანი არტერიაა მდინარე ენგური, რომელიც 

ჩამოუდის ქ.ზუგდიდს ჩრდილო-დასავლეთის მიმართულებით, 3-4 კმ დაშორებით. 

უშუალოდ, საპროექტო ჭაბურღილიდან  1000 მ დასავლეთით, მდინარე ენგურის 

პარალელურად ჩამოედინება მდ.ჩხოუშია. ეს მდინარე გარკვეულ ზეგავლენას ახდენს 

გრუნტისა და სხვა მიწისქვეშა წყლების ფორმირებაზე. 

  

 

 

 

 

 

 

 

 

 

 

 

გეოლოგიური აგებულება და ჰიდროგეოლოგიური პირობები 



 საქართველოს გეოტექტონიკური დარაიონების სქემის მიხედვით ზუგდიდის 

მუნიციპალიტეტის ქ.ზუგდიდი მდებარეობს ამიერკავკასიის მთათაშუა ოლქში და 

მოლასური დაძირვის დასავლეთ ზონაში (რიონის მთათაშუა ღრმული). 

 ზუგდიდის რეგიონი მდებარეობს კოლხეთის დაბლობზე, მდინარე ენგურის მარცხენა 

სანაპიროზე. გეოლოგიური თვალსაზრისით, ტერიტორია აგებულია ძველმეოთხეული 

ასაკის ალუვიური ნალექებით - კენჭნარებით, კონგლომერატებით, ქვიშებით, ქვიშნარებითა 

და თიხნარებით, აგრეთვე თანამედროვე მეოთხეული კენჭნარებითა და ქვიშებით. 

ძველმეოთხეული ნალექების სიმძლავრე 150-300 მეტრამდეა. 

 საქართველოს ტერიტორიის ჰიდროგეოლოგიური დარაიონების სქემის მიხედვით, 

საპროექტო ტერიტორია მიეკუთვნება საქართველოს ბელტის არტეზიული აუზების ოლქს 

და ნაპრალოვანი და ნაპრალოვან-კარსტული წყლების სამეგრელოს არტეზიული აუზის 

რაიონს. აღნიშნული არტეზიული აუზი მოიცავს სამეგრელოს სინკლინორიუმს. 

 საკვლევ ტერიტორიაზე გავრცელებულია ორი წყალშემცველი ჰორიზონტი, 

რომლებიც ერთმანეთთან გარკვეულ ჰიდრავლიკურ კავშირში იმყოფებიან: 

 1.თანამედროვე ალუვიური ნალექების წყალშემცველი ჰორიზონტი- aQ4 

 ეს ჰორიზონტი დაკავშირებულია ალუვიურ ქვიშებთან, ხრეშნარ-კენჭნართან და 

ქვიშნარ წარმონაქმნებთან. ამ ჰორიზონტს, როგორც წესი, აქვს ცვალებადი სიმძლავრე, 

ზედაპირიდან 3-5 მ. წყლები ხასიათდებიან დაბალი მინერალიზაციით (0,3-0,5 გ/ლ), 

ჰიდროკარბონატულ-კალციუმიანი შედგენილობით, საერთო სიხისტით, 3-4 მილიგრამ-

ექვივალენტი. 

 2.ძველმეოთხეული ალუვიური ნალექების წყალშემცველი ჰორიზონტი - aQ3+1 

 ჰორიზონტი ფართოდაა გავრცელებული საკვლევ ტერიტორიაზე. ქანების 

ლითოლოგიური შედგენილობა სხვადასხვაგვარია: ქვიშნარი, თიხნარი, ქვიშა,ხრეში, კენჭი 

და კაჭარი. 

 ქიმიური შედგენილობის მხრივ, ამ ჰორიზონტის წყლები ჰიდროკარბონატულ-

კალციუმიანი ან ჰიდროკარბონატულ-ქლორიდულ კალციუმ-ნატრიუმიანია, 

მინერალიზაციით 0,8 გ/ლ-მდე და სიხისტით 6 მგ-ექვივალენტამდე. წყლის ტემპერატურა 

12-150C-ია. წყალი მტკნარია, უფერო, სუნისა და გემოს გარეშე და სავსებით მისაღებია 

სასმელ-სამეურნეო და ტექნიკური წყალმომარაგების მიზნით გამოსაყენებლად. 

 

 

სპეციალური ნაწილი 



 ზუგდიდის მუნიციპალიტეტის ქ.ზუგდიდში, დემურიას ქ.N1-ში  დაგეგმილია ერთი 

ჭაბურღილის მშენებლობა მრავალბინიანი საცხოვრებელი სახლის სასმელ-საყოფაცხოვრებო 

და სამეურნეო წყალმომარაგების მიზნით. 

 როგორც ობიექტის მიმდებარე ტერიტორიებზე ადრე გაყვანილი ჭაბურღილების 

მონაცემები გვიჩვენებს, აქ ძირითადად გახსნილია ძველმეოთხეული ალუვიური ნალექების 

წყალშემცველი ჰორიზონტი, უარყოფითი დონით. ხვედრითი დებიტია 0,5-0,7 ლ/წმ. 

 ტერიტორიის ჰიდროგეოლოგიური პარამეტრების მონაცემების მიხედვით, გვაქვს 

საფუძველი ვივარაუდოთ, რომ საპროექტო ჭაბურღილით შესაძლებელი იქნება მიღებულ 

იქნას უდაწნეო წყლები, რომელიც ამოიტუმბება სიღრმული ელექტროტუმბოს დახმარებით. 

 ზემოთქმულიდან გამომდინარე, მიწისქვეშა წყლების საკმარისი რაოდენობის (120 

მ3/დღეღამეში) მისაღებად საჭიროდ მიგვაჩნია ჭაბურღილის გაბურღვა, სიღრმით 65 გ.მ.. 

ამავე დროს, მისი დიამეტრი უნდა აღებულ იქნას იმ გარემოების გათვალისწინებით, რომ 

საჭიროების შემთხვევაში, სიღრმული ტუმბოს ჩაშვებას და მონტაჟს ხელი არ შეუშალოს 

დიამეტრის სიმცირემ და საშუალება მოგვცეს დაფიქსირდეს წყლის დინამიკური დონეები 

მონიტორინგის პერიოდში. 

 ჭაბურღილის დანიშნულება იქნება საძიებო-საექსპლუატაციო, რომლის საპროექტო 

მონაცემები იქნება შემდეგი: 

 -ბურღვის მეთოდი: როტორული, თიხის ხსნარის გამოყენებით; 

 -ხვედრითი დებიტი: 0,5 ლ/წმ; 

 -საპროექტო დებიტი: 120 მ3/დღეღამეში; 

 -ჭაბურღილის სიღრმე: 65გ.მ. 

 საპროექტო რაოდენობის წყლის მისაღებად, ჩატარებული ვიზუალური 

რეკოგნოსცირების, ფონდური და ლიტერატურული მასალების დამუშავებისა და თეორიულ 

და პრაქტიკულ გამოცდილებაზე დაყრდნობით, საჭიროა მოხდეს 0,0-10,0მ ინტერვალის 

სრული იზოლირება და წყალი მივიღოთ 10-60 მ შუალედიდან (60-65 მ იქნება სალექარი). 

 ფილტრის მუშა ნაწილის სიგრძეს ვანგარიშობთ ფორმულით: 

     L=Q  x  a/ d, 

 სადაც Q არის ჭაბურღილის საპროექტო დებიტი - მ3/საათში, d – ფილტრის გარე 

დიამეტრი, მმ, a- ჰორიზონტის ფილტრაციული თვისებების განმსაზღვრელი კოეფიციენტი, 

განყენებული სიდიდეა. ჩვენს შემთხვევაში, გარკვეული სიფრთხილით, ვღებულობთ 150-ს: 

     L=5 x 150 / 160=4,7  მ; 



 ჭაბურღილების ექსპლუატაცია ანალოგიურ პირობებში გვიჩვენებს, რომ დროთა 

განმავლობაში ხდება ფილტრის გამტარუნარიანობის შემცირება. ამიტომ აუცილებელია 

გავზარდოთ მისი მუშა ნაწილის სიგრძე 30 მეტრამდე. მილების პერფორაცია მოხდება 

ვერტიკალური ჭვრიტეების გაკეთების გზით. მილის ირგვლივ, ჭვრიტეებს შორის მანძილი 

იქნება 20 მმ (რადგანაც ჭვრიტეს სიგანეა 2 მმ), ათჯერ მეტი ჭვრიტეს სიგანესთან შედარებით. 

ჭვრიტეს სიგრძე იქნება 5-10 სმ, ხოლო ზოლებს შორის დაცილება 30 მმ და ა.შ., ჭადრაკული 

განლაგების პრინციპით. ფილტრის გარშემო, მილსგარეთა სივრცეში უნდა ჩაიყაროს 5-8 მმ 

ფრაქციის  ხრეში ან ღორღი. 

 ჭაბურღილი გაიბურღება ერთი დიამეტრით: 

 დ=245მმ, 0,0-65,0მ; ჩაისმება  დ=160X8მმ პოლიეთილენის საცავი მილები და 

ფილტრები. 

  გაიბურღება საშუალო და მაგარი სამსაღარავიანი სატეხებით. 

 ბურღვის პროცესში სავარაუდოდ გაიხსნება შემდეგი კატეგორიის ქანები: 

 VII          -“-        -     12 –“- 

 VIII          -“-            -     18 –“- 

 IX             -“-            -      20-“- 

 X               -“-            -     15-“-                         

 ტუმბო უნდა ჩაიდგას 50 მ სიღრმეზე; აწევის სიმაღლე უნდა განისაზღვროს  80 

მეტრით, ხოლო წარმადობა - 1,4 ლ/წმ-ით. ტუმბოსთან ერთად, ჭაბურღილის 

საექსპლუატაციო კოლონაში ჩაიდგმება დ=63მმ პოლიეთილენის წყალასაწევი მილები. 

გარდა ამისა, საჭირო იქნება ორმაგი იზოლაციის მქონე კაბელები (60X2). 

 ელექტროტუმბოს დაზიანების თავიდან ასაცილებლად ჭაბურღილის გვერდით 

აუცილებელია მართვის ავტომატური ფარის დამონტაჟება. 

 სანიტარიული დაცვის მიზნით ჭაბურღილი უნდა შემოიღობოს მავთულბადით, 

ზომით 4 X 4-ზე. 

 ბურღვის დამთავრებისა და ჭაბურღილის გარეცხვის შემდეგ უნდა განხორციელდეს 

ორდღეღამიანი ამოტუმბვითი სამუშაოები ერლიფტის დახმარებით (საცდელ-

ფილტრაციული კვლევები), რომლის დროსაც მოხდება მიწისქვეშა წყლების 

დონეებზე,დებიტებზე და სხვა პარამეტრებზე სისტემატური დაკვირვებები. საცდელ-

ფილტრაციული სამუშაოების პერიოდში უნდა განხორციელდეს დაკვირვებები მის ირგვლივ 

200-300 მეტრი რადიუსით დაშორებულ ჭაბურღილებში წყლის დონეებზე. 



 ამოტუმბვის პროცესის დამთავრების შემდეგ, საჭიროა წყლის სინჯების აღება და 

მათი სრული ჰიდროქიმიური, მიკრობიოლოგიური და ბაქტერიული გამოკვლევა. 

 მიღებულ მონაცემებზე დაყრდნობით მშენებელმა ორგანიზაციამ უნდა შეადგინოს 

ჭაბურღილის პასპორტი. 

 ქვემოთ მოგვყავს ჭაბურღილის საპროექტო გეოლოგიურ-ტექნიკური ჭრილი:  

 

 

 

 

  


